
Qendra Aleanca Gjinore për Zhvillim (GADC) që nga viti 2017 ka monitoruar funksionimin e

Mekanizmave të Koordinuar të Referimit (MKR) në disa bashki të vendit, në kuadër të projektit

“Sigurimi i ekspertizës teknike për qeverinë dhe OShC-të për zhvillimin, buxhetimin, zbatimin dhe

monitorimin e masave për adresimin e dhunës ndaj grave në Strategjinë e re për Barazinë Gjinore

dhe Planin e saj të Veprimit”.

Projekti financohet nga Komisioni Evropian dhe zbatohet me mbështetjen e UN Women dhe

synon krijimin e një mjedisi legjislativ dhe politik të përshtatshëm për eliminimin e dhunës ndaj grave

dhe të gjitha formave të diskriminimit, në përputhje me standardet ndërkombëtare, për të

mundësuar ulje të fenomenit të dhunës ndaj grave dhe vajzave dhe të gjitha formave të tjera

të diskriminimit në Shqipëri.

2017 – 2019: Tiranë, Durrës, Vlorë, Korccë, Shkodër dhe Elbasan

2020: Tiranë, Durrës, Vlorë, Korçë, Shkodër, Elbasan, Pukë, Kurbin dhe Berat

Kërkesa për Urdhra Mbrojte dhe Urdhra të Menjëhershëm
të Mbrojtjes pranë Gjykatave

Rastet e evidentuara në Polici

Statistikat sipas bashkive

UM/UMM

Sa ishin kërkesat për UM/UMM dhe sa u pranuan nga gjykata?

Kërkesa Pranuar2020

2180 1068

Ligji Nr. 9669 datë 26.12.2006 “Për dhunën në marrëdhëniet familjare i ndryshuar” përcakton se Gjykata vendos

pranimin e kërkesë padisë për lëshimin e urdhërit të menjëhershëm të mbrojtjes duke e lëshuar atë për një afat

deri në 20 ditë dhe më pas zhvillohet seanca e vërtetimit të urdhërit të menjehërshëm të mbrojtjes dhe nëse

Gjykata vlerëson se viktimës/ve i rrezikohet jeta dhe shëndeti, vërteton UMM duke lëshuar urdhër mbrojtje me

afat nga 1 muaj deri në 1 vit. Procedurialisht ky është një vendim gjyqësor i ndarë në dy faza gjyqësore, faza e

parë seanca per gjykimin e kërkesës për lëshimin e UMM dhe faza e dytë seanca për vërtetimin e UMM-së dhe

zgjatjen e afateve përmes lëshimit të urdhërit të mbrotjes. Në fazën e parë, me paraqitjen e kërkesë padisë për

UMM, ashtu sikundër dhe parashikimet e ndryshimeve të fundit të ligjit të dhunës, Gjykata lëshon urdhrin e

mbrojtjes edhe në rastet kur palët pretendojnë se konflikti është zgjidhur ose duhet të zgjidhet me pajtim ose

ndërmjetësim. Ndërkohë që në seancën e vërtetimit të UMM pas 16-18 ose 20 ditësh Gjykata, bazuar në provat

e paraqitura nga palët dhe rrezikun që mund ti kanoset viktimës/ave nga dhunuesi anullon efektet e

UMM(pushon), refuzon lëshimin e UMM (rrëzon) si dhe vërteton UMM(pranon).

Është pikërisht ky moment procedurial që nuk përcakton qartë statistikat në lidhje me gjykimet UMM/UM.



➢ Shpesh UM nuk kanë të gjitha detajet e kontaktit të viktimës (kjo sepse specilistët e policisë që në momentin

e plotësimit të formularit nuk I kanë detajuar ato), e cila sjell vështirësi në ndjekjen e rastit nga koordinatorja

vendore kundër dhunës dhe ofrimin e shërbimeve;

➢ Rastet kur jepen dënimet alternative (me koordinimin e Shërbimit të Provës) janë mjaftë të ulëta;

➢ Largimi I dhunuesit nga banesa, janë shumë të pakta rastet e evidentuara që me ndryshimet e reja në ligjin

për dhunën në marrëdhëniet familjare;

➢ Me mungesën e vlerësimit të rriskut nga policia, gjykata e gjen të vështirë urdhërimin e programit të

rehabilitimit të dealkoolizimit nga dhunuesi;

➢ Në përqindjen më të madhe të MKR-ve nën monitorim, gjykata është instiucioni me prezencën më të ulët në

takimet e Ekipeve Teknike Ndërdisiplinare të thirrura nga koordinatorja vendore kundër dhunës.

➢ Mungojnë zyrat e statistikave pranë gjykatave të disa rretheve gjyqësore të vendit;

➢ Rezulton që bashkëpunimi mes Gjykatës dhe Zyrës së Përmbarimit megjithëse ka përmirësime vitet e fundit,

mbetet akoma me probleme sa i përket identifikimit dhe zbatimit të UM nga përmbarimi.

➢ Jo të gjitha gjykatat rekomandojnë që dhunuesi të marrë shërbim psikologjik apo shërbimet të tjera të

specializuara për rehabilitimin e tyre.



Rekomandime

➢ Rekomandohet zbatimi i të gjitha masave të parashikuara nga neni 10 I ligjit për masat mbrojtëse ndaj

dhunës në familje;

➢ Ndarja statistikore I fazës së parë (UMM) dhe fazës së dytë (UM) sepse ndodh që merren statistikat nga

gjykatat dhe nuk janë të qarta nëse janë rrëzuar apo janë pushuar.

➢ Rekomandohet që gjykata të përcaktojë një përfaqësues të përhershëm që të jetë prezent në takimet apo

mbledhjet ad-hoc të Ekipit Teknik Ndërdisiplinar të MKR-së.

➢ Asistimi i viktimave nga avokatët - Në 90 % e viktimave asnjëherë nuk asistohen nga avokatët, ndaj

rekomandohet që gjykatat të ndërhyjnë për të thirrur avokatët mbështetës.

➢ Bashkëpunim më I ngushtë me Zyrën e Përmbarimit apo/dhe Shërbimin e Provës;

➢ Ngritja e zyrave statistikore janë në domosdoshmëri për secilën gjykatë të Shqipërisë.

